
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԱՀՄԱՆԱԴՐԱԿԱՆ ԴԱՏԱՐԱՆԻ 

ԱՇԽԱՏԱԿԱՐԳԱՅԻՆ ՈՐՈՇՈՒՄԸ 

 

ՀՀ ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆԻ ԴԻՄՈՒՄԻ ՀԻՄԱՆ ՎՐԱ՝ ՀՀ ԴԱՏԱԿԱՆ 
ՕՐԵՆՍԳՐՔԻ 14 ՀՈԴՎԱԾԻ 3-ՐԴ, 4-ՐԴ ԵՎ 5-ՐԴ ՄԱՍԵՐԻ՝ ՀԱՅԱՍՏԱՆԻ 
ՀԱՆՐԱՊԵՏՈՒԹՅԱՆ ՍԱՀՄԱՆԱԴՐՈՒԹՅԱՆԸ ՀԱՄԱՊԱՏԱՍԽԱՆՈՒԹՅԱՆ ՀԱՐՑԸ 
ՈՐՈՇԵԼՈՒ ՎԵՐԱԲԵՐՅԱԼ 

 

Հայաստանի Հանրապետության սահմանադրական դատարանը  ՈՐՈՇԵՑ. 
 

1. Նկատի ունենալով, որ ՀՀ դատական օրենսգրքի 14 հոդվածի 3-րդ և 5-րդ մասերի 
սահմանադրականության վերաբերյալ ՀՀ սահմանադրական դատարանը 02.12.2008թ. 
ընդունել է որոշում և դրանք ճանաչել ՀՀ Սահմանադրության պահանջներին հակասող և 
անվավեր, ուստի, համաձայն «Սահմանադրական դատարանի մասին» ՀՀ օրենքի 32 
հոդվածի 3-րդ կետի, մերժել ՀՀ մարդու իրավունքների պաշտպանի դիմումի հիման վրա՝ 
ՀՀ  դատական օրենսգրքի 14 հոդվածի 3-րդ և 5-րդ մասերի սահմանադրականությունը 
վիճարկելու մասով գործի քննության ընդունումը, իսկ, համաձայն «Սահմանադրական 
դատարանի մասին» ՀՀ օրենքի 31 հոդվածի 3-րդ մասի, ՀՀ դատական օրենսգրքի 14 
հոդվածի 4-րդ մասի՝ ՀՀ Սահմանադրության 18 հոդվածի 1-ին մասին 
համապատասխանության  հարցը  որոշելու  մասով  գործն  ընդունել  քննության։ 

2. Համաձայն «Սահմանադրական դատարանի մասին» ՀՀ օրենքի 31 հոդվածի 5-րդ 
մասի՝ գործի դատաքննությունն սկսել 2008թ. դեկտեմբերի 23-ին, ժամը   11.00-ին։ 

3. Համաձայն «Սահմանադրական դատարանի մասին» ՀՀ օրենքի 31 հոդվածի 5-րդ 
մասի՝ գործով զեկուցող նշանակել սահմանադրական դատարանի անդամ Վ. 
Հովհաննիսյանին։   

4. «Սահմանադրական դատարանի մասին» ՀՀ օրենքի 68 հոդվածի 6-րդ մասի հիման 
վրա գործի դատաքննությունն անցկացնել գրավոր ընթացակարգով։ 

5. «Սահմանադրական դատարանի մասին» ՀՀ օրենքի 68 հոդվածի 4-րդ մասի 
համաձայն որպես պատասխանող կողմ դատաքննությանը ներգրավել ՀՀ դատական 
օրենսգիրքն ընդունած մարմնին՝ ՀՀ  Ազգային ժողովին։ 

 
 
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ 
   ՍԱՀՄԱՆԱԴՐԱԿԱՆ  ԴԱՏԱՐԱՆԻ 
                     ՆԱԽԱԳԱՀ                                                      Գ. ՀԱՐՈՒԹՅՈՒՆՅԱՆ 

